
 

 

 

 

 

 

 

 

Ümumdünya Poçt Konvensiyasına və onun Yekun Protokoluna  

qoşulmaq haqqında 
  

Azərbaycan Respublikasının Milli Məclisi Azərbaycan Respublikası 

Konstitusiyasının 95-ci maddəsinin I hissəsinin 4-cü bəndini rəhbər tutaraq      

qərara alır: 

1. Azərbaycan Respublikası 2016-cı il oktyabrın 6-da İstanbul şəhərində 

qəbul edilmiş Ümumdünya Poçt Konvensiyasına və onun Yekun Protokoluna 

Azərbaycan Respublikasının ona dair bəyanatı ilə (bəyanatın mətni əlavə olunur) 

qoşulsun. 

2. Azərbaycan Respublikasının aşağıdakı qanunları bu Qanun qüvvəyə 

mindiyi gündən ləğv edilsin: 

2.1. “Ümumdünya Poçt Konvensiyasına qoşulmaq haqqında” Azərbaycan 

Respublikasının 2002-ci il 19 fevral tarixli 265-IIQ nömrəli Qanunu (Azərbaycan 

Respublikasının Qanunvericilik Toplusu, 2002, № 4 (I kitab), maddə 168);  

2.2. “Ümumdünya Poçt Konvensiyasına və onun Yekun Protokoluna 

qoşulmaq barəsində” Azərbaycan Respublikasının 2004-cü il 22 iyun tarixli 701-

IIQ nömrəli Qanunu (Azərbaycan Respublikasının Qanunvericilik Toplusu, 2004, 

№ 7, maddə 516); 

2.3. “Ümumdünya Poçt Konvensiyasının təsdiq edilməsi haqqında” 

Azərbaycan Respublikasının 2008-ci il 1 aprel tarixli 567-IIIQ nömrəli Qanunu 

(Azərbaycan Respublikasının Qanunvericilik Toplusu, 2008, № 5, maddə 334); 

2.4. “Ümumdünya Poçt Konvensiyasının Yekun Protokolunun təsdiq 

edilməsi haqqında” Azərbaycan Respublikasının 2008-ci il 1 aprel tarixli 568-IIIQ 

nömrəli Qanunu (Azərbaycan Respublikasının Qanunvericilik Toplusu, 2008, № 5, 

maddə 335); 

2.5. “Ümumdünya Poçt Konvensiyasına və onun yekun Protokoluna 

qoşulmaq haqqında” Azərbaycan Respublikasının 2012-ci il 21 dekabr tarixli 514-

IVQ nömrəli Qanunu (Azərbaycan Respublikasının Qanunvericilik Toplusu, 2013, 

№ 2, maddə 84); 



 2.6. “Ümumdünya Poçt Konvensiyasına və onun yekun Protokoluna 

qoşulmaq haqqında” Azərbaycan Respublikasının 2016-cı il 4 mart tarixli 167-VQ 

nömrəli Qanunu (Azərbaycan Respublikasının Qanunvericilik Toplusu, 2016, № 3, 

maddə 425). 

 

                    

 

 

 

 

           İlham Əliyev 

                                                                  Azərbaycan Respublikasının Prezidenti 

 

 

Bakı şəhəri, 3 dekabr 2019-cu il 

№ 1725-VQ 
 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

Ümumdünya Poçt Konvensiyasına və onun Yekun Protokoluna dair 

  

Azərbaycan Respublikasının Bəyanatı 

  

1. Azərbaycan Respublikası bəyan edir ki, o, Ermənistan Respublikası 

tərəfindən işğal olunmuş ərazilərində “Ümumdünya Poçt Konvensiyasına və onun 

Yekun Protokolu”nun müddəalarının həyata keçirilməsinə həmin ərazilər işğaldan 

azad olunanadək və işğalın nəticələri tam aradan qaldırılanadək, təminat vermək 

iqtidarında deyildir (Azərbaycan Respublikasının işğal olunmuş ərazilərinin 

sxematik xəritəsi əlavə olunur). 

2. Azərbaycan Respublikası bəyan edir ki, “Ümumdünya Poçt Konvensiyasına 

və onun Yekun Protokolu”nun müddəalarından irəli gələn hüquq və öhdəliklər 

Azərbaycan Respublikası tərəfindən Ermənistan Respublikasına münasibətdə 

tətbiq edilməyəcəkdir. 

3. Azərbaycan Respublikası bu Bəyanatın 1-ci və 2-ci hissələrinin 

müddəalarını istənilən vaxt dəyişdirmək və ya ləğv etmək hüququnu özündə 

saxlayır və digər Tərəflər belə dəyişikliklər və ya ləğvetmə haqqında yazılı surətdə 

məlumatlandırılacaqlar. 

 

 

 


